
				এই পাতাটির মুদ্রণ সংশোধন করা প্রয়োজন। 
একটি প্রার্থনা
অনেক অনেক বীজ অন্ধকার মৃত্তিকার ঘরে এক কণা সৌরকর তরে বুকে নিয়ে প্রকাশের উন্মুখ কামনা,— পেলব প্রাণের আর্তি, অপেক্ষিত ফুট-সম্ভাবনা নিত্য ম’রে যায়,—
অ-প্রকাশের বেদনায় । তাদের সোনার স্বপ্ন নিত্য কত-শত
অরূপের অন্ধকারে
ব্যর্থ হয়ে যায় অবিরত ।
আমার এ-হৃদয়ের প্রকাশ-উন্মুখ বাণী কত অস্ফুট বীজের মত হতাশায় ম’রে যায় বারস্বার বক্ষের অতলে ; প্রকাশের হে সবিতা, অবরুদ্ধ হৃদয়ের তলে পাঠাও ক্ষণিক তব কর ;–
বেদনা-কাতর
বন্দী এ প্রাণের মাটি টুটে,— একটি গানের ফুলও জীবনে উঠুক মোর ফুটে ।

	        এই পাতাটি অন্য কোনো ভাষায় উপলব্ধ নয়।

